
Abụ Ọma 6: 1-10 & 7 (amaokwu ahọpụtara)

Mkpu akwa maka ebere; mkpu akwa maka ịbọ ọbọ

Devid bụ onye amụma na-akwa akwa dika Jeremaịa, Abụ ọma a bụkwa otu n'ime 
abu akwa ya: ọ ga-abụ na edere ya n'oge, ma ọ bụ gbakọnye ya n'otu oge, nke oke 
nsogbu, ma n'ihè a n'ahu anya ma nke di n'ime. Ọ nwere onye no na nsogbu? O 
nwere onye ọ bụla ahu n'adighi ike? Ya bụọ Abụoma a. Usoro nke Abụ ọma a bụ 
ihe a na-ahụ anya nke ọma, yana ihe anyị ga-ezutekarị. Ọji mkpesa nwute malite, 
mana ọji abu otuto kwusi; dị ka Hanna, onye ji mmụọ mwute ga ikpe ekpere, 
mana, mgbe o kpesịrị ekpere, lawa, ihu ya enweghịkwa mwute ọzọ.

Nwoke ahụ nọ n'Abụ ọma a eleela anya gburugburu ya wee hụ ajọ omume n'akuku
niile. O lekwala anya n'obi ya wee chọpụta na o zughị oke n'ihu Chineke ma ọlị. Ọ 
bụrụ na Abụ ọma na ekpere ndị gara aga metụtara ụtụtụ na mgbede, Abụ ọma nke 
a metụtara abalị gbara ezigbo ọchịchịrị. Okwu Hibru bu "∆∆∆∆∆∆∆∆∆∆∆", nke 
pụtara naanị ebe a na ihe e dekwasịrị n'elu Abụ Ọma 12, ma eleghị anya na-arutu 
aka na ụbọ akwara asatọ. Ọ pụtara “n’ubochi asato,” ụfọdụ ndi mmadụ kwenyere 
na e kwesịrị iji olu umu nwoke buo ya.

Abụ Ọma isi 5 bụ abụ na-akpo oku maka ibo obo, Abụ Ọma isi 6 bụkwa nke mbụ 
n'ime Abụ ọma asaa ahu na-ekwu okwu inwe nwute maka mmehie (32; 38; 51; 
102; 130; 143), ise n'ime ha bụ ndị e kwuru na ọ bụ Devid dere ya. N'abụ ọma ndị 
ahu na-ekwu okwu inwe nwute maka mmehie, onye Abụoma kwuru na ọ bụ 
mmehie ya kpatara mkpagbu ya, n'ihi ya kwa, Abụ ọma ahụ bụ ngosipụta nke 
nwute na nkwupụta mmehie. Abụ Ọma isi 6 bụ mkpu akwa maka nchegharị, na-
arịriọ maka ebere.

Devid na-ọrịa, kwara akwa n'oke nwute ma rịọkwa maka ebere, na mkpesa iru uju 
na oke arịrịọ (vv 1-7). N'ịtụkwasị Chineke obi, ọ meriri ndị iro ya (vv 8-10). Lee 
Abụ Ọma 6: 1-4:

1             Jehova, Abalaram nba n'iwe-Gi, 
                Adọ-kwa-lam aka na nti n'ọnuma-Gi. 



2              Merem amara, Jehova; n'ihi na onye taworo aru ka m'bu: 
                 Mem ka m'diri ndu, Jehova; n'ihi na ọkpukpum nile nāma jijiji. 
3              Nkpuru-obim nāma kwa jijiji nke-uku: 
                 Ma Gi onwe-gi, Jehova, rùe ole mgbe? 
4.              Lata, Jehova, dọputa nkpuru-obim: 
                 Zọputam n'ihi ebere-Gi. 

Devid maara nke ọma na o kwesịrị ka a baara ya mba, mana ọ chọghị ka Chineke 
nwere ike niile jiri ịba mba bibie ya. N'ihi nke a, ọ kpere ekpere, meere m ebere, 
Jehova. O rioro aririo ebere n'aka Chineke maka ọdịmma nke onye Abụoma (v 2), 
yana ọdịmma nke ime mmụọ ya (vv  3–4).

Devid onye obu abụ hụrụ mkpa nke onwe ya. Mgbe o huru ya, o tiri mkpu akwa 
nke nchegharị. Dị ka Aịsaịa onye hụrụ ka e buliri Onye nwe anyị elu, ọ hụru ọnọdụ
ọjọọ ya ma chọ naanị ọgwụgwọ Chineke. Ọzọ anyị huru nkwupụta ya.

5 N'ihi na ọ dighi ncheta-Gi di n'ọnwu: Nime ala-mọ ònye gēkele Gi? [Abụ Ọma 6:
5].

Nkwupụta a anaghị anọchi anya ekweghi ekwe ọ bụla n'akụkụ onye dere akwụkwọ
a gbasara ọnọdụ ọdịnihu ya, kama ọ bụ naanị ihe dị iche n'etiti ọnọdụ ndụ na ili. 
Devid gwara Jehovah na ọ bụrụ na a hapụ ndụ ya, na ya ga-eto Jehova mgbe niile.

Ogologo oge gara aga, Onye Abụoma kwenyere na ncheta adighị n'ọnwụ. Ebe ka 
anyị si mata na ndị nwụrụ anwụ nwere ike ịgwa ndị dị ndụ okwu. Ndị nwụrụ anwụ 
na ndi di ndu enweghị òkè. Ọ dị m mkpa ka a napụta mu na gị n'ọnyà nke itu egwu 
ọnwụ na ndị nwụrụ anwụ ndi na-eme ka ndị Africa tinye aka na ofufe nna nna ha, 
amoosu, ijụ mmụọ ase na ụdị anwansi ndi ozo niile.

Atụgharịri “Ili”  ∆∆∆∆∆∆∆∆∆∆ (Hibru.), ibu ebe ndị nwụrụ anwụ no, n'ọnọdụ 
ụfọdụ, o gụnyere ma ndị ezi omume ma ndị ajọ omume. Amaokwu a anaghị akụzi 
ngwụcha nke ndu ma anyị nwụọ n'anu aru, kama ọ bụ naanị ngwụcha nke ọlụ niile 
nke mmadu nọ n'ụwa. Hades (Gk.) na Agba ohuru kwekọrọ na ∆∆∆∆∆∆∆∆∆∆, 
obu eziokwu na Hedes mechara buru ebe ndị a na-azoputaghi ga ano site mgbe ha 
nwụru ruo na ikpe nke nnukwu oche ikpe ọcha. Agba ohuru kọwara Hedes dịka 
ebe mmekpa ahụ na ịta ahụhụ (Luk 16: 23–31).

6 Adọgbuwom onwem n'ọlu n'ize-umem; Kwa-abali ka m'nēme ka ihe-ndinam se 
n'elu anya-mirim; Ejim anya-mirim de ihe m'ji edina.



 7 Anyam emebiwo site na nkpasu-iwem dika uwe nla mebiri; Ọ kawo nká n'hi 
ndi-nkpab͕um nile. [AbuỌma 6: 6–7].

Onye abụoma chegharịrị na nwute nke na o tiri mkpu, a na m ēme ka ihe-ndinam 
se n'elu anya-mirim. Kwa abalị ka ọ na-eme ka ihe ndina ya se n'elu anya mmiri ya
n'ihi na ọ ghọtara mmehie ya. Dị ka onye Puritan bekee John Trapp kwuru, “Anya 
ya ahu nke ji aguu ihe ojoo lee nwunye onye agbata obi ya ugbu a abụrụla nke 
gbara ọchịchịrị juputa na iru uju na iwe. Ọ kwala ákwá fọrọ ntakiri ka o kpuo ìsì. ”

Echere m na anyị nwere onyonyo Devid ebe a, echekwara m na anyị nwere 
onyonyo nke Onye nwe anyị Jizọs Kraịst. Echere m na ọ bụkwa onyonyo nke 
Israel n'oge ikpeazụ, yana onyonyo nke ndị kwere ekwe ugbu a - mụ na gị. Lee udi 
Abụ ọma nke a bụ! Nke a bụ mkpu akwa maka ebere sitere n'oke obi nwute. Naanị 
ebere ga azọpụta anyị. A gwara anyị ugboro ugboro n'ime Agba Ọhụrụ na Chineke 
juputara n'ebere. Ọ melara m  ọtụtụ ebere Ya, mana O nwekwara ụfọdụ fọdụụrụ gị.
O nwere ọtụtụ ebere, ọ dịkwa anyị mkpa n'ezie.

Aịsaịa 52:14 kwuru gbasara Onye nwe anyị Jizọs, “… (le ka iru-ya si buru ihe 
bibiri ebibi nke-uku kari onye ọ bula, udi-aru-ya kwa kari umu madu!)” N'Abụ 
Ọma 69: 3 Onye nwe anyị kwuru, “Adọgbuwom onwem n'ọlu n'ikpọ-òkùm; akpiri 
akpọsiwom nku: Anyam abua adalawo n'isi, mb͕e m'nēchere Chinekem.” Ọzọ 
n'Abụ Ọma 42: 3 Onye-nwe anyi kwuru, si " Anya-mirim aghọworom nri ehihie na
abali, Mb͕e ha nāsim ogologo ubọchi nile, Òle ebe Chineke-gi nọ?" N'Abụ Ọma 
38:10 Ọ kwuru, si “Obim nēti ike ike, ikem esiwo nimem la: Ìhè nke anyam abua 
kwa, ọbuná ìhè nke anyam ahu adighi n'arum.” N'ikpeazụ, n'Abụ Ọma 88: 9 Onye 
nwe anyi kwuru, si “Anyam adalawo n'isi site na nweda-n'ala: Jehova, akpọkuwom
I kwa-ubọchi, Agbasawom ọbu-akam abua n'ebe I nọ.” N'ime okwu ndị a niile, 
enyekwala m gị naanị obere akụkụ, Mmụọ nke Kraịst na-ekwu okwu amụma maka
ahụhụ nke Ya onwe ya nke ọ ga-agabiga n'ụbọchị nhujuanya ya.

Ndị ya, bu mba Izrel, ndị fọdụrụ n'oke mkpagbu ahụ, ga-agabigakwa ahụhụ. Taa 
ọtụtụ ndị nsọ Chineke na-agabiga ya. Nnukwu nkasi obi bụ na Ọ gabigala ya. Ihe 
ndị a bụ ihe ndị ọ gabigara, nke o nagidere. Na agbanyeghị ihe ị na-agabiga taa, Ọ 
gabigala ya, Ọ nwekwara ike ịkasi gị obi. Lee ka o si dị mma inwe onye nzọpụta 
dịka Onye nwe anyị Jizọs Kraịst.

8 Si n'ebe m'nọ wezuga onwe-unu, unu nile ndi nālu ajọ ihe; N'ihi na Jehova 
anuwo olu ákwám.  [AbuỌma 6: 8].



Mgbanwe mberede nke ụda olu David na mkpu ọ tiri, si n'ebe m nọ wezuga onwe 
unu, unu niile ndị n'alu ihe ọjọọ, gosiri na o doro ya anya na a nụla arịrịọ ya maka 
ebere. Ya mere, na mberede, abaara ndị niile na-eti ya ihe otiti ma ọ bụ ndi na-
akatọ ya mba. Ekpere ya kwusiri; nkwuputa okwu ya malitekwara, site na ozịza 
Chineke zara ekpere ya.

Ebe o mere ka Chineke mara arịriọ ya, wee kọọrọ ya mkpa ya, obi siri ya ike na 
nsogbu a ga-adị mma na iru uju ya ga-aghokwa ọñụ. Nke a bụ ozịza ekpere:

9 Jehova anuwo arirọ-amaram; Jehova gānara ekperem. 
10 Ihere gēme ndi-irom nile, ha gāma kwa jijiji nke-uku: Ha gālaghachi azu, ihere 
gēme ha na mberede. [AbuỌma. 6: 9-10].

Na Ndị Hibru 5: 7, a gwara anyị maka Onye nwe anyị Jizọs, “Onye n'ubọchi nke 
anu-aru-Ya, mgbe Ọ weresiri ikwa-ákwá siri ike na anya-miri che ekpere na aririọ 
n'iru Onye ahu puru izọputa Ya n'ọnwu, mgbe anusi-kwa-ra olu-Ya n'ihi na Ọ turu 
egwu Chineke.”

Nke ahụ bụ ntụkwasị obi anyị taa. Chineke ga-anụ ma zakwa ekpere anyị mgbe 
anyị nọ n'oké nsogbu. Obu na nke ahụ abụghị ihe nkasi obi nye gị, enyi m? E 
nwere ike ịnọ ebe siri ike ugbu a. Ọ bụrụ na ị no, abụ ọma a bụ maka gị.

Abụ Ọma isi 7

Mkpu akwa maka ịbọ ọbọ

Otu onye tụrụ aro na ekwesịrị ide na Abụ Ọma 7: "Obu na eze nke ụwa niile a 
gaghị eme ihe ziri ezi?"

Nke a bụ Devid na-akwa ákwá n'olu abu dara ụda. Ọ gaara amasị m inụ ka ọ na-
abụ abụ a. Abụ ọma a bu akwa akwara n'olu dara uda. Echere m na ọ na-ekpughe 
n'ụzọ amụma mkpagbu na ahụhụ ikpeazụ nke ndị Israel fọdụrụ na-atụ egwu 
Chineke n'oge oke mkpagbu ahu. Ọ bụ mkpu akwa a kwara megide “nwoke 
mmehie ahu,” isiokwu nke banyere n'Abụ ọma na-eso. Rịba ama ntụkwasị obi 
Devid nwere n'ekpere:

1 Jehova, bú Chinekem, na Gi ka m'gbabàworo: Zọputam n'aka ndi nile nēsogbum,
naputakwam n'aka-ha: 
2 Ka ọ ghara idọka nkpuru-obim dika ọdum, Nētipia ya, mgbe onye-nnaputa 
adighi. [AbuỌma 7: 1–2].



Nsụgharị Arno Gaebelein, sị: “Jehova, Chineke m, n'ime gị ka m na-achọ mgbaba. 
Zọpụta m n'aka ndị na-achụ m, napụtakwa m, ka ọ ghara ịdọwa mkpụrụ obi m di 
ka ọdum, ọ dighịkwa onye ga-anapụta m "(Akwụkwọ nke Abụ Ọma, p. 40). Onye 
bụ ọdụm ahụ? O bụ Setan, onye Pita kwuru na ọ na-awagharị. “ Nwenu anya-udo, 
nēchenu nche: onye ahu nke nēkuru unu ga ikpé, bú ekwensu, dika ọdum nāgbọ 
uja, ọ nējeghari, nāchọ onye o gēlomi: ”(1 Pita 5: 8).
Emesia ọ kwuru maka mkpagbu na-ezighi ezi:

3 Jehova, bú Chinekem, ọ buru na emewom nka; Ọ buru na ajọ omume di n'ọbu-
akam abua; 
4 Ọ buru na enyeghachiwom onye mu na ya di n'udo ihe ọjọ; (Kama nke ahu, 
adọputawom onye nākpagbum n'efu:) [AbuỌma 7: 3–4].

Ahụhụ na-ezighị ezi na nke onye aka ya di ọcha n'ata n'ụwa a bụ ihe m na-
aghọtaghị. Achọghị m ighọta ya, kama achọrọ m ịgwa gị nke a: Amaara m onye 
ghọtara ya, ọ ga-akọwakwara anyị ya otu ụbọchị. Enwere ihe di na ndụ m na ihe dị 
na ndụ gị nke anyị anaghị aghota. Enweghị m ike ịkọwa nsogbu gị, n'ihi na amaghị
m ihe kpatara m ji na-agabiga ihe ụfọdụ; mana Ọ ga-akọwa ya otu ụbọchị.

Ugbu a anyị abịala n'akụkụ dị egwu. Nke a abụghị ọchịchịrị nke abalị dịka anyị 
hụrụ n'Abụ Ọma isi 6, mana nke a bụ ìhè ụtụtụ.

6 Bilie, Jehova, n'iwe-Gi, Welie Onwe-gi elu imegide nrubiga-ókè-iwe nke ndi 
nākpab͕um: Teta-kwa-ram; I nyewo ikpé iwu. [AbuỌma. 7: 6].

Ọ tikuru Chineke ịbọ ọbọ na igbaputa.

11 Chineke bu onye-ikpe nēme ezi omume, Ọ bu kwa Chineke nke nēwe iwe kwa-
ubọchi. [AbuỌma 7:11].

Chineke anaghị agbanwe ụkpụrụ ya ka o kwekọọ n'echiche nke ọgbara ọhụrụ. N'ihi
nke a, anyị nwere ike soro Devid bụọ abu:

17 M'gēkele Jehova dika ezi omume-Ya si di: M'gābùku kwa aha Jehova, bu Onye 
kachasi ihe nile elu, abù ọma. [AbuỌma 7:17].

Na mgbanwe ọzọ na-enweghị atụ, David buru abụ otuto nye Jehova maka inapụta 
ya n'aka ndị nkwutọ.



OKWU NCHIKOTA

Enyi m, Chineke ga-ata mmehie na ajọ omume ahuhu, n'ikpeazụ ọ ga-
ekpochapụkwa ya na mbara igwe Ya. Toonụ Jehova!


